

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2021 թվականի բյուջեից 976,274.2 հազար դրամ գումար (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 875,000.0 հազար դրամ, «Շենքերի և շինությունների կապիտալ վերանորոգում» հոդվածով՝ 100,000.0 հազար դրամ, Նախագծահետազոտական ծախսեր հոդվածով՝ 1,274.2 հազար դրամ) վերադարձնել ՀՀ կառավարության պահուստային ֆոնդ, ինչպես նաև լրացուցիչ գումար հատկացնել ՀՀ քաղաքաշինության կոմիտեին՝ «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի կառուցման (150,000.0 հազար դրամ) և ՀՀ Կոտայքի մարզի «Ջրառատի միջնակարգ դպրոց» ՊՈԱԿ-ի մոդուլային շենքի կառուցման (50,000.0 հազար դրամ) աշխատանքների շարունակականության ապահովման համար:
Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի «1075. Մշակութային ժառանգության ծրագիր» ծրագրի «21001. Հուշարձանների ամրակայում, նորոգում և վերականգնում» միջոցառմամբ, «1146. Հանրակրթության ծրագիր» ծրագրի «12010. «Մոդուլային» տիպի մանկապարտեզների շենքային ապահովում» միջոցառմամբ և «1183. Ապահով դպրոց» ծրագրի «32001. Կրթական օբյեկտների շենքային պայմանների բարելավում» և «32003. Փոքրաքանակ երեխաներով համալրված հանրակրթական դպրոցների  մոդուլային շենքերի կառուցում» միջոցառումներով նախատեսված գումարները, որոնց հետագայում վերականգնման անհրաժեշտությունը բացակայում է: 
Տեղեկացնում եմ նաև, որ Նախագծի հավելված 7-ում ներկայացված՝ 1183 ծրագրի 32001 միջոցառման «45611100-1», «71351540-1» և «98111140-1» ԳՄԱ կոդերով, 1183 ծրագրի 32003 միջոցառման «45211231-12», «45211231-502», «71351540-8» և «98111140-1» ԳՄԱ կոդերով նախատեսված գումարների նվազեցման համար ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան առկա պայմանագրերի կողմերի պարտավորությունների մասնակի չկատարման կողմերի փոխադարձ համաձայնությունները ստանալու համար վերջիններիս արդեն ներկայացվել են համապատասխան առաջարկները, և գրավոր համաձայնությունները ստանալուն պես կներկայացվեն ՀՀ ֆինանսների նախարարություն ի լրումն:

Ընթացիկ իրավիճակը և խնդիրները.
ՀՀ վարչապետի 2021 թվականի նոյեմբերի 9-ի N 02/16.16/38602-2021 հանձնարարականի /պատճենը կցվում է/ 1-ին կետի 2-րդ ենթակետին համապատասխան՝ ՀՀ կրթության, գիտության, մշակույթի և սպորտի նախարարությունը պարտավորվել է ՀՀ վարչապետի աշխատակազմ ներկայացնել առաջարկություն՝ մոդուլային նախադպրոցական և հանրակրթական հաստատությունների կառուցման աշխատանքների համար 2021 թվականի պետական բյուջեով հատկացված, սակայն աշխատանքների ընթացքով պայմանավորված ծախսման ոչ ենթակա գումարները ՀՀ կառավարության պահուստային ֆոնդ վերադարձնելու վերաբերյալ: 
ՀՀ կառավարության պահուստային ֆոնդից ՀՀ կառավարության 2021 թվականի մայիսի 6-ի N 741-Ն, մայիսի 13-ի N 790-Ն և մայիսի 20-ի N 823-Ն որոշումներով ընդհանուր 3,494,225.1 հազար դրամ է հատկացվել փոքրաքանակ երեխաներով համալրված թվով 20 հանրակրթական դպրոցի մոդուլային շենքերի կառուցման, ինչպես նաև «Մոդուլային» տիպի 144 տեղ հզորությամբ թվով 19 մսուր-մանկապարտեզի կառուցման համար անհրաժեշտ նախագծանախահաշվային փաստաթղթերի մշակման (բազմակի օգտագործման օրինակելի նախագծանախահաշվային փաստաթղթերի տեղակապման և փորձաքննության) և դրանցից թվով 9-ի կառուցման մեկնարկման, ինչպես նաև ՀՀ Արմավիրի մարզի Արևիկի համայնքում նույն տիպի մսուր-մանկապարտեզի կառուցման համար:
Ելնելով այն հանգամանքից, որ վերոնշյալ որոշումներն ընդունվելուց հետո առաջացել են բազում խնդիրներ «Մոդուլային» տիպի 144 տեղ հզորությամբ մսուր-մանկապարտեզների կառուցման համար նախապես ընտրված համայնքներում հողահատկացումների հետ կապված (ընթացքում կատարվել են նաև համայնքների փոփոխություններ)՝ նախագծանախահաշվային փաստաթղթղերի մշակման ծառայությունների գնման պայմանագրերը ուշ են կնքվել և հնարավոր չի եղել մեկնարկել թվով 9 մսուր-մանկապարտեզի կառուցումը (հատկացվել էր 900,000․0 հազար դրամ):
Ելնելով շինարարական աշխատանքների բնականոն ընթացքից՝ ամբողջությամբ հնարավոր չի լինի իրացնել «Չիվայի միջնակարգ դպրոց» ՊՈԱԿ-ի մոդուլային շենքի կառուցման աշխատանքների մեկնարկման համար և «Եղեգիսի միջնակարգ դպրոց» ՊՈԱԿ-ի մոդուլային շենքի կառուցման շարունակական աշխատանքների համար նախատեսված գումարները, և ընդհանուր 175,000.0 հազար դրամը որոշվել է վերադարձնել ՀՀ կառավարության պահուստային ֆոնդ։
Խնդիրներ են առաջացել նաև «Երևանի թիվ 22 հիմնական դպրոց» ՊՈԱԿ-ի վերակառուցման աշխատանքների ընթացքում, որոնց համար ՀՀ կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշմամբ և հետագայում ՀՀ ԿԳՄՍ նախարարության 2021 թվականի բյուջեի միջոցներից վերաբաշխմամբ ընդհանուր հատկացվել էր 194,387․2 հազար դրամ գումար։ Դպրոցը բաղկացած է 3 մասնաշենքից, որոնցից 2-ի վերակառուցման աշխատանքներն ավարտական փուլում են, իսկ մյուս մասնաշենքում ներկայումս կազմակերպվում է ուսումնական պրոցեսը, ինչի պատճառով տվյալ մասնաշենքում դեռ չեն կարող իրականացվել շինարարական աշխատանքներ: Բացի այդ, շինարարության ընթացքում առաջացել են բազում խնդիրներ։ Այսպես, ընթացքում անհրաժեշտություն էր առաջացել նախագծում մի շարք փոփոխություններ կատարելու՝ կապված տանիքի վերակառուցման և հարկերի վերանախագծման հետ: Արդյունքում, 100,000.0 հազար դրամ գումար հնարավոր չի լինի իրացնել մինչև տարեվերջ և ավելի նպատակահարմար է այն ուղղել ՀՀ կառավարության պահուստային ֆոնդ։ Առկա են խնդիրներ նաև կապալային աշխատանքների գնման առկա պայմանագրով հետագայում դպրոցի վերակառուցումը շարունակելու համար: Հաշվի առնելով նախագծում իրականացվող վերոգրյալ և այլ իրականացվելիք փոփոխությունների ծավալը (օրինակ՝ նախագծում նախատեսված չեն եղել նաև արտաքին հարդարման աշխատանքները)՝ առավել նպատակահարմար է ներկայումս ընթացող աշխատանքներն ավարտելուց հետո ՀՀ կառավարության համապատասխան թույլտվությամբ լուծել կապալառուի հետ պայմանագիրը և 3-րդ մասնաշենքի վերակառուցման համար հայտարարել նոր մրցույթ:
ՀՀ կառավարության պահուստային ֆոնդ է ուղղվում նաև Ագարակ հնավայրի վաղ բրոնզի դարի կացարանների, միջնադարյան համալիրի և Պարսպապատի ամրակայման համար, ինչպես նաև Շատիվանքի վանական համալիրի ամրակայման, մասնակի վերականգնման և տարածքի բարեկարգման համար կազմվող գիտանախագծային փաստաթղթերի փորձաքննությունների համար ՀՀ ԿԳՄՍ նախարարության 2021 թվականի բյուջեի միջոցներից վերաբաշխման միջոցով հատկացված 1,274․2 հազար դրամ գումարը։ Փորձաքննության համար հատկացված գումարը հնարավոր չի իրացնել մինչև տարվա վերջ, քանի որ նախագծման աշխատանքները դեռ չեն ավարտվել (ավելին՝ օրինակ, Շատիվանքի համար նախագծումը 07․10․2021թ․ կնքված համաձայնագրով երկարաձգվել է մինչև դեկտեմբերի 9-ը), այսինքն՝ դեռ չկա պատրաստի նախագիծ, որը պետք է ներկայացվի փորձաքննության։ 
Միաժամանակ, ելնելով ընթացող շինարարական աշխատանքների բնականոն ընթացքից՝ չիրացվող գումարներից 200,000․0 հազար դրամը որոշվել է ուղղել «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի և ՀՀ Կոտայքի մարզի «Ջրառատի միջնակարգ դպրոց» ՊՈԱԿ-ի մոդուլային շենքի կառուցման աշխատանքների շարունակականության ապահովմանը։

Կարգավորման նպատակը և բնույթը. 
         Որոշման նախագծի ընդունմամբ ՀՀ ԿԳՄՍ նախարարության 2021թ. բյուջեից 976,274.2 հազար դրամ գումար կվերադարձվի ՀՀ կառավարության պահուստային ֆոնդ, ինչպես նաև լրացուցիչ գումար կհատկացվի «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի և ՀՀ Կոտայքի մարզի «Ջրառատի միջնակարգ դպրոց» ՊՈԱԿ-ի մոդուլային շենքի կառուցման աշխատանքների շարունակականության ապահովման համար:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կկատարվի ՀՀ վարչապետի 2021 թվականի նոյեմբերի 9-ի N 02/16.16/38602-2021 հանձնարարականը և կապահովվի «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի և ՀՀ Կոտայքի մարզի «Ջրառատի միջնակարգ դպրոց» ՊՈԱԿ-ի մոդուլային շենքի կառուցման աշխատանքների շարունակականությունը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում ծախսերի ավելացում կամ նվազեցում չի առաջանում, իսկ եկամուտներն ավելանում են 976,274.2 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով», ինչպես նաև «4.8. Սպորտ» բաժնի 1-ին պարբերությունից։
Նախագիծը բխում է նաև ՀՀ վարչապետի 2021 թվականի նոյեմբերի 9-ի N 02/16.16/38602-2021 հանձնարարականի 1-ին կետի 2-րդ ենթակետից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:






